
Foru Aldundia, Lurraldean arte sorkuntza suspertu, indartu eta garatu gurean, horretarako egitarauak

burutzen dabil. Alde batetik, zuzeneko ekintzen bitartez (kultur arloko Beka eta Laguntzak emonez: Arte

Ederren arloan: Pintura, Eskultura, Grabatua, Ikus-entzunezkoak, etab.) eta bestetik, zenbait Erakundeekin:

Udalekin, Lurraldeko Udaletako kultur arloak garatzen dituzten arte plastikoak sustatzeko jarduerei buruzko

egitarauentzako Laguntzak emanez, Bilboko Arte Ederren Museoan, Guggenheim Bilbao Museoan, eta

abarretan partehartuz, arte plastikoak sustatzeko proiektuen egiterapenerako Bizkaiko elkarte ezberdinekin

batera lan eginez.

Dena dela, Arte Plastikoen arlo horretan lan egin arren, horien zabalkunderako estrategiak indartzeko

beharrizanaz jabetzen da, batez ere artista gazteei dagozkienetan.

Alde horretatik, Kultura Foru Sailaren ustez Erakusketetarako Udal Gela ezberdinen artean koordinatuz

gauzatutako jarduerak egitea, zabalkunde estrategia horren onerako izango litzake, eta ekipamendu horien

arteko koordinazio hobea ekarriko luke, horrek berarekin dakartzan abantailekin.

Guzti horregatik, Kultura Saileko Foru Diputatuak proposatu eta Foru Aldundiko gobernu kontseiluak 1999.eko

..................-ren ....-(e)ko bileran eztabaidatu eta onetsi ondoren, hauxe

XEDATZEN DA

1. artikulua.- XEDEA

1. Euren edukiak Arte Garaikideari buruzkoak izanik, Toki Erakunde Autonomiadun edo Bizkaiko udalak

itundutako udal titulartasunezko Erakusketa Gela ezberdinek antola ditzaten udalez gaindiko arte

plastikoen erakusketei buruzko egitarauen garapena suspertzeko dirulaguntzen eskabideak eta emakida

araupetzea da Foru Dekretu honen xedea.

Aipatu dirulaguntzen emakida, konkurrentzi sinplearen sistemaz egingo da.

2. Euren interes bereziagatik eta kalitateagatik udal mailako kultur zabalkunde esparrua gaindi dezaten

erakusketak joko dira udalez gaindikotzat, gutxienez Bizkaiko hiru udal mugartetan programatuak izan

beharko dutelarik.

3. Dirulaguntza eskabidearen zio izan daitezen egitarau edo erakusketek, 1999. ekitaldiaren barruan garatu

beharko dira.

4. Jarraian adierazten diranek egin ditzaten jarduketen ondoriozko erakusketei buruzko proiektuak, Foru

Dekretu honen ezarpen eremutik kanpo geldituko dira: arte plastikoen udal tailerretako partehartzaileek,

ikastegi pribatuek, ikastetxe eta ikastegiek, gutxienezko kalitate tekniko eta artistikoa izan ez dezatenek,

eta herri edo itundutako udal mailako titulartasunik izan ez dezaten edozein motako Erakusketa Gelak

aurkeztutakoek

2. artikulua.- ONURADUNAK

Bizkaiko udalak edo euren menpeko Udal Erakunde Autonomiadunak bakar-bakarrik izan daitezke Foru

Dekretu honetan araupetutako dirulaguntzen onuradun, horiek, horretarako eskatzen diren betekizunekin, hau

da, kokalekua, neurriak, arduraduna, segurtasuna, zaingoa, jendearentzako ordutegia, etab. Erakusketetarako

Gela izateko diren euren edo itundutako kultur ekipamenduak eduki behar dituztelarik.

3. artikulua.- AGIRIAK

Dirulaguntza eskabideak Foru Dekretu honen eraskin gisa agertzen den eskaera orri ofizialean aurkeztuko

dira, jarraian adierazten diren agiriekin batera:

1. Erakusketa bakoitzari buruzko proiektua, honako hauek xehekatuz:

a) Helburuak

b) Bere edukia

c) Horren ibilpidea, egunak zehaztuz

d) Erakusketari dagokion katalogoa eta kartel iragarlea egiteko aurrekontua.

2. Bizkaiko Foru Ogasunarekingo eta Gizarte Segurantzarekingo zerga betebeharrak eguneratuta dituela

esan dezaten ziurtagiriak.

4. artikulua.- ESKABIDEAK ETA EPEAK

1. Eskabideak Kultur Ekintzako Zerbitzuak Bilboko Errekalde Zumardiko 30ean, 2. solairuan dituen

bulegoetan (astelehenetik ostiralera bitartean, goizeko 8,30etatik eguerdiko 13,30etara) edo azaroaren

26ko 30/1992 Legeko 38.4 artikulan zehazten den moduan aurkeztu ahal izango dira, Alkatetza edo hori

ezean Kultura arloko titularra eta Erakunde Autonomiaduneko Lehendakaria izango direlarik eskabidea

izenpetuko dutenak.

2. Eskabideak aurkezteko epea, Foru Dekretu hau Bizkaiko Aldizkari Ofizialean argitara dadinetik hasi eta

hilabete batekoa (1) izango da.

3. Eskabideak behar bezala beteta egon ez daitezenean edo Foru Dekretu honetan eskatutako

dokumentuetariko baten bat aurkeztu gabe egon dadinean, doakionari errekerimendua egingo zaio hamar

(10) laneguneko epean ikusitako hutsuneak zuzendu edo beharrezko dokumentuak aurkez ditzan, horrela

egiten ez badu eskabidea gaitz iritzi eta tramite gehiagorik egin gabe artxibatu egingo dela jakineraziz.

4. Errekerimendu hori Ogasun eta Gizarte Segurantzaren ziurtagiriei buruzkoa bada, eskabideak aurkezteko

jarritako epearen barruan zorrik ez dutela azal dezaten ziurtagiriak baino ez dira baliozkotzat joko. Zorra

epe horretatik kanpo likidatu dela adieraz dezaten ziurtagiri guztiak ez dira baliozkotzat joko eta eskabidea

tramite gehiagorik egin gabe artxibatu egingo da.

Zerga-betebeharrak eta Gizarte Segurantzarekingoak eguneratuta izatean datzan egoera horri, emakida

egin arte eutsi behar izango zaio, bestela aurreko zatian adierazitako ondorioak izango dira.

5. Beharrezkotzat jo dadinean, Kultur Ekintza Zerbitzuak, eskatzaileei, aurkeztutako eskabideak ebazteko

beharrezkotzat jo ditzan osagarrizko dokumentazio guztia eskatu ahal izango die. Eskatzaileak

horretarako ezarriko zaion epearen barruan agiriak aurkezten ez baditu, eskabidea baztertutakotzat joko

zaio.

5. artikulua.- IRIZPIDEAK

1. Proiektuak honako hauen arabera baloratuko dira:

* Erakusketaren kalitate artistikoa.

* Erakusketaren kultur interesa.

* Eraskuketa ibiliko deneko Gelen kopurua.

* Katalogoaren eredua.

* Artistak bizkaitarrak izatea.

2. Dirulaguntzen zenbatekoa, katalogoaren eta erakusketa iragartzeko kartelaren argitalpenak sor dezan

gastuaren %75erainokoa izan daiteke.

Dirulaguntza horiek ez dira inoiz erabiliko Erakusketa Gelak sortaraz ditzaten gastuak finantziatzeko:

mantenimendua, jardunean dagoen lan-kontratuko langileak, ersoketak, etab.

6. artikulua.- EBAZPENA

1. Eskabideak Kulturako Foru Diputatuak ebatziko ditu, Kulturako Zuzendari Nagusi Jaunak proposaturik,

Kultur Ekintza Zerbitzuak txostena egin ondoren; eskabideak aurkezteko epea amai dadinetik hasi eta

hilabeteko (1) epearen barruan.

Epe hori igaro ondoren eskabideari buruzko beren beregiko ebazpenik ez badago, eskabide hori gaitz iritzi

egin dela ulertuko da, ondoren beren beregi ebaztearen kalterik gabe.

2. Dirulaguntza emateko kontutan hartu diren baldintzen edozein aldaketa eta, edozein kasutan, nazioko edo

nazioarteko beste Administrazio edo Ente Publiko edo Pribatuen aldetik emandako dirulaguntzak eta

laguntzak aldi berean jasotzeak, emakidaren ebazpena aldatzea ekarri ahal izango du.

Foru Dekretu honetan arautzen diren dirulaguntzen zenbatekoa inoiz ere ezin izango baita, bakarrean edo

beste dirulaguntza edo laguntzekin batera, onuradunaren aldetik burutzeko den jardueraren kostua

gainditzearen kopurukoa.

7. artikulua.- ORDAINKETA

1. Dirulaguntzaren emakida jakineraz dadinean, Kultur Ekintzako Zerbitzuak berehala tramitatuko du horren

ordainketa Ogasun eta Finantzen Foru Sailan, horretarako ez zaiela onuradunei inolako bermerik

eskatzen.

Eginbeharra aitortu eta dirulaguntza ordaintzearen aldez aurretik, onuradunak, zergabidezko eta Gizarte

Segurantzako bere eginbeharretan egunean daudela frogatuko da.

2. Egindako frogaketaren ondorioz onuradunen batek zorren bat duela ateratzen bada, errekerimendua

egingo zaio hamar (10) egunetako epean kita dezan, honetara ez izatearen kasuan, emandako

dirulaguntza galtzen duela esanaz.

8. artikulua.- BETEBEHARRAK

Foru Dekretu honen bitartez araupetutako dirulaguntzen onuradunek, honako hauek egiteko konpromezua

hartzen dute:

a) Dirulaguntza emateko zio izan zeneko jarduera burutzea.

b) Egitasmoa burutu dela, emakida emateko zio izan ziren baldintzak bete direla eta dirulaguntzaren

gai izan den proiektuaren zenbatekoaren gastu aplikazioa Bizkaiko Foru Aldundiko Kultura Sailaren

aurrean zuritzea Bizkaiko Foru Aldundiko Kultur Ekintzako Zerbitzuaren bulegoetan jarraian

aipatzen diren agiriak aurkeztuz, horretarako azken eguna 2000.eko martxoaren 3a delarik:

∗ Dirulaguntzaren gai izan diren erakusketetariko bakoitzaren garapenari doakion azalpen

memoria, euren burutzapen maila zehaztuz.

∗ Sarrera eta gastuen zerrenda.

∗ Erakusketak garatzerakoan edo eurak garatzeko gertututako katalogo, kartel edo beste edozein

agiri grafikoren aleak, horietan Bizkaiko Foru Aldundiaren (Kultura Saila) dirulaguntza jaso

dutela adierazi behar izango dutelarik.

c) Entitate emaleari, naziokoak edo nazioartekoak diren Administrazio edo Ente Publikotik/etatik

helburu bera lortzeko datozen beste dirulaguntza/k jaso dela/direla komunikatzea.

d) Kulturako Foru Sailarekin lankidetzan aritzea kultur-esparruari (azterlanak, inkestak, estatistika-

datuak, e.a.) dagokion edozein informazio-mota eskatzen zaionean.

e) Kultura Sailak, Foru Ogasunak eta Kontu Publikoen Euskal Epailaritzak egin ditzaten frogaketa-

jarduketen pean jartzea.

9. Artikulua.- ITZULKETA

1. Jasotako dirulaguntza eta dagozkion berandutza-dirusarien itzulketa egin beharko da hurrengo baldintzen

arteko bat edo batzuk betetzen ez direnean:

a) Zuritzeko eginbeharra bete ez egitea.

b) Dirulaguntza emakidari dagokion helburua ez betetzea.

c) Dirulaguntza, horretarako beharrezkoak diren baldintzak bete gabe sortzea.

2. Dirulaguntzaren gai den jardueraren kosteari buruzko finantzaketa sobera ere dirulaguntza itzultzeko

arrazoi izango da.

10. artikulua.- ZEHAPEN ARAUBIDEA

1. Onuradunari, jarraian adierazten den hausteetariko baten bat egiten badu, Zigortze Ahalmenaz baliatzeko

Prozedurari buruzko Araudia onartzen duen abuztuaren 4ko 1398/1993 Errege Dekretuak dionaren

arabera aldeaurrez doakion zigortze espedienteari hasiera emanez, zigorra jarriko zaio:

a) Emakidarako eskatutako baldintzak aizunduz edo horretarako eragozpen edo murriztagarri izan

daitezkenak ez aipatuz, dirulaguntza edo laguntzaren bat lortzea.

b) Jasotako zenbatekoak, emandako dirulaguntzari doazkion helburua betetzeko ez erabiltzea, euren

itzulketa aldeaurrezko errekerimendurik gabe egin dadinean salbu.

c) Dirulaguntza emakidaren ondorioz bereganatutako betebeharrak, onuradunari egotzitako

arrazoiegatik ez betetzea.

d) Jasotako fondoak zertarako erabili diren ez ziurtatzea.

2. Hausteak behar ez bezala lortutako, ezarritako edo ez zuritutako zenbatekoa hirukoiztuz ateratzen den

zenbatekorainoko isunaren bitartez zehatu daitezke.

Era berean honako zehapen hauek ezartzeko akordioa hartu ahal izango da:

a) Bost urtera arteko epearen barruan Foru Arlo Publikoaren dirulaguntza publiko eta abalak ezin lortu

izatea.

b) Bost urtera arteko epearen barrruan Foru Arlo Publikoko edozein Erakunderekin kontratuak egitea

debekatzea.

3. Zigorra jartzeak ez du dirulaguntza gisa behar ez den eran jasotako zenbatekoa itzultzeko

betebeharrarekin zerikusirik izango..



Bizkaiko Foru
Aldundia

Diputación Foral
de Bizkaia

Kultura Saila Departamento de Cultura

bizkaiko foru aldundiaren martxoaren 16-(e)ko 27/1999 foru dekretua,
udal titulartasunezko erakusketa gela ezberdinen artean koordinatuta
egindako erakusketak suspertzeko dirulaguntzen eskabide eta emakida
araupetzen dituen arautegia ezarriz.

6

XEDAPEN GEHIGARRIAK

Lehenengoa.-

Kulturako foru diputatuari honako foru dekretu honetan xedatu dena betearazteko beharrezko izan daitezen

xedapen guztiak emateko ahalmena ematen zaio.

Bigarrena.-

Deialdi honetako dirulaguntzen emakidarako aurrekontu-muga, 1999.eko aurrekontuko 43299, 450101, 0405

aurrekontu partidaren pentzutangoa den eta bere kontrabalioa HOGEITA LAU MILA ETA BERRROGEI

KOMA BERROGEITA ZORTZI (24.040,48) Euro diren LAU MILIOI (4.000.000) PEZETAko zenbatekoak

zehatuta dago.

AZKEN XEDAPENA

Foru dekretu hau Bizkaiko Aldizkari Ofizialean argitara dadineko egunean jarriko da indarrean.

Bilbon, 1999.eko ........-ren ...-(e)an

KULTURAKO FORU DIPUTATUA

Izpta.: Tomás Uribeetxebarria Maiztegi

AHALDUN NAGUSIAK
Izpta.: Josu Bergara Etxebarria

ERANSKINA

Koordinatutako erakusketak

IFK/C:I:F:

Erakundearen izena/Nombre de la entidad

Sozietatearen egoitza/Domicilio social

Herria/Localidad P.K./C.P. Lurraldea/Provincia Tel./Telf.

Erakundearen lehendakaria, zuzendaria edo ordezkaria:izen-deiturak/Presidente,Director o Representante: Nombre y apellidos

Kargua/Cargo N.A.N./D.N.I. Tel./Telf.

Dirulaguntza jasotzerakoan hartzen den konpromisoa

Egitarauaren erakunde sustatzaileak bere gain hartzen ditu jardueraren ondoriozko erantzukinzun guztiak,

baita bera garatzeko beharrezko diren baimenak eskatzearen ondoriozkoak ere.

Era berean, dirulaguntzaren gai izan den egitarauaren garapenean gerta daiteken edozein ustekaberen

berri gerta dadin unean emateko eta ezusteren batengatik gasturik egiten ez bada edota dirulaguntza

ematerakoan kontutan hartu izan ziren helburuak aldakuntza garrantzitsuen bat izan dutela ikusten bada

eskuratutako dirulaguntza itzultzeko konpromisoa hartzen du.

Aldi berean, indarrean dirauen arautegian zehatzen diren beharkizun guztiak betetzeko erantzunbeharra

hartuko du.

__________________Kalogoaren eta kartel iragarlearen gastua/Gasto del Catálogo y cartel anunciador

............................................................................................................pts.

________________________Eskatutako dirulaguntza (%75)/Subvención solicitada (75%)

............................................................................................................pts.

199 Ko k

(Tokia/Lugar) (urtea/año) (hilabetea/mes) (eguna/día)

Bizkaiko Foru Aldundiaren Kulturako Foru Diputatu jaun txit argia.

Koordinatutako erakusketerako dirulaguntzak
eskatzeko aurkeztu beharreko dokumentazioa

¨ Eskaera, inprimaki ofizialean.

¨ NANren fotokopia.

¨ Eurekingo betebeharrak eguneraturik dituztela benetakotu ditzaten Bizkaiko Foru Ogasunaren eta Gizarte

Segurantzaren ziurtagiriak.

¨ Jarduerei buruzko proiektua, hauek azalduz:

¨ a) Helburuak..

¨ b) Erakusketaren katalogoa eta kartel iragarlea egiteari dagokion aurrekontua.

¨ c) Bere edukia.

¨ d) Jarduerak egingo direneko leku eta datak.


